
Minuti tal-Laqgħa Nru 401 li nżammet nhar it-Tnejn, 4 ta’ Frar 2013 fis-7 ta’ filgħaxija fl-
Uffiċċju Amministrattiv tal-Kunsill Lokali Ta’ Kerċem. 
 
Preżenti: Mario Azzopardi  Sindku 
  Maria Antonia Borg  Viċi Sindku 

Saverio Grech  Kunsillier  
  David Mizzi   Kunsillier 
  Raymond Azzopardi  Kunsillier 
    
  Marianne Sagona  Segretarju Eżekuttiv 
 
  Alfred Stellini   Chairperson Kumitat Amministrattiv  
 
Prezenza tal-Pubbliku: Dun Roberto Gauci 
 
 

1. Talba:  Is-Sindku qal it-talba u ta bidu għal-laqgħa.   
 
 

2. Approvazzjoni tal-minuti:  Inqraw il-minuti u wara konsiderazzjoni ġew 
approvati u għalhekk iffirmati mis-Sindku u mis-Segretarju Eżekuttiv. 
 
 

3. Mill-minuti:  Is-Sindku għarraf illi saret laqgħa mas-Sur Aiden Bundic mill-WSC 
dwar Triq Għajn Tuta.  Fejn hemm il-concrete tlabna li jsir mill-WSC u li d-
drenaġġ jitla' sal-farms.  Jekk isir ix-xogħol mill-WSC u r-resurfacing mill-WSC 
ukoll, aħna nkunu nistgħu nagħmlu xogħol fuq trinka u nagħtu patching bil-
ħaddiemna tagħna.  Ser nistennew risposta mill-WSC. 

 
4. Korrispondenza: 

4.1 Mid-Dipartiment għal Gvern Lokali: 
4.1.1 Memo 1/2013 dwar Għeluq tas-Sena Finanzjarja. 
4.1.2 Memo 2/2013 dwar Elezzjonijiet għall-Kunsilli Lokali (Marzu 2013). 
4.1.3 Memo 3/2013 dwar Kors fil-Kitba bil-Malti – Ċertifikat fil-qari tal-provi bil-Malti. 
4.1.4 Email dwar flus li kellhom jinġabru mid-DLG dwar separazzjoni ta' skart biex 
finalment jgħaddu għal għand il-kuntrattur. 



 

 

4.2  Kwotazzjoni mingħand JMJ Constructions għall-għajn għal fejn in-
niċċa tal-Madonna tal-Karmnu ta' Eur395 – se ssir. 

4.3  Żewġ kwotazzjonijiet għas-siġar u pjanti madwar in-niċċa. Waħda 
ta' Eur1,088.75 mingħand Xerri's Garden Centre u l-oħra ta' Eur1,440 
mingħand Sunrise Garden Centre.  Is-Sur Raymond Azzopardi qal li 
għandna nqabbdu lill-ħaddiema tagħna biex iħawluhom u jaħartu.  Is-
Sindku oġġezzjona peress li l-ħaddiema għaddejjin bla waqfien biex 
ilestu l-proġett li jrid jitlesta fi ftit jiem oħra u m'għandniex ċans 
intelfuhom minn xogħolhom.  Is-Sur David Mizzi qal li jekk jiġi 
jħawwilhom il-kuntrattur li ser nixtru minn għandu ikun jaf kif għandu 
jħawwilhom u jekk ix-xtieli jmutu kmieni inkunu nistgħu nirreferu lura 
għalih.  Is-Sur Raymond Azzopardi qal li xorta ma jaqbilx li nieħdu 
kollox minn għand Xerri peress li tal-Flower Zone qalet li għandha 
Pittisporum irħas.  Ġie deċiż li jekk il-Flower Zone ma taqdiniex bil-
prezz li qalet, immorru għal ta' Xerri. 

4.4  Is-Sindku għarraf lil-Kunsill illi wieħed mill-ħaddiema ta' l-ETC, 
Joseph Bartolo, ippreżentalna ċertifikat tad-disabled.  Aħna staqsejna 
lil-ETC sabiex naraw x'xogħol nistgħu nagħtuh u qalulna li jista' 
jingħata xogħol li diġa qed intugħ, anke qtugħ ta' ħaxix bil-mutur. 

4.5  Daħlet email mingħand is-Sur Joe Camilleri għal talba għal mera fi 
Triq Għajn Tuta peress li hu u ħiereġ mill-garage ma jkunx jista' jara l-
karozzi ġejjin.  Is-Sindku qal li rridu mmorru naraw fil-post iżda jekk din 
ser tkun għall-privat mhux se ssir għax inkella kulħadd jibda jagħmel 
dawn it-talbiet. 

4.6 Ġbarna kwotazzjoni għar-restawr tan-niċċa tal-Madonna tas-Sokkors li 
hija ta' Eur1,060 ta' Paul Muscat.  Ser ngħidulu biex jibdiha. 

 
5 Traffic Island 
 
Is-Sindku fakkar lill-Kunsill dwar il-proposta ta’ traffic island fil-bidu ta’ 
Triq Xuxa.  Huwa qal li Dun Roberto Gauci ta l-idea li jsir tip ta’ mafkar 
f’nofs din l-island u huwa kien prezenti fil-laqgha sabiex jispjega aktar 
fid-dettal.  Huwa qal li huwa ghandu f’mohhu li l-mafkar isir bhala tifkira 
tal-Kappella t’Ghar Gerduf li kienet l-ewwel binja go Ta’ Kercem.  Huwa 
prrezenta sketch ta’ salib li jkun il-monument li fil-bazi tieghu isir xi 
tinqix fil-gebel.  Il-Kunsill qabel ma’ dan il-progett u s-Sur David Mizzi 
gibed l-attenzjoni illi l-bazi ta’ that nett ghandha tkun ftit gholja 
minhabba l-ilmijiet li jghaddu minn hemmhekk meta jaghmel il-
maltemp.  Dun Gauci zied illi d-dimensjonijiet huma ta’ tliet piedi bi tliet 
piedi ghall-bazi u gholi ta’ madwar hmistax-il pied.  Dan il-monument se 
jsir tal-gebel u ghalhekk ser niehdu stima tal-gebla u tax-xoghol ta’ Dun 
Gauci biex imbaghad tkun tista’ ssir l-applikazzjoni ma’ TM. 
 
6 Jum Ta’ Kercem 2013 

Is-Sindku fakkar lill-membri tal-Kunsill f’Jum Ta’ Kercem li se jitfakkar 
nhar is-Sibt 2 ta’ Marzu fis-6.30pm.  Qabel ser ikun hemm l-
inawgurazzjoni tan-nicca tal-Madonna tal-Karmnu fil-5.30pm. 
 
7 Performance Bonus 
 
Il-Kunsill iddeċieda li jingħata l-performance bonus sħiħ ghas-sena 
2012 lis-Segretarju Eżekuttiv u lill-Assistent Principal. 
 
8 Open Skips 
 
Is-Sindku nforma lill-membri tal-Kunsill illi l-ħaddiem ta' l-ETC, Louis 
Mercieca, qed joqgħod għassa ma' l-iskips ta' kull nhar ta' Sibt u 
mbagħad ma jidħolx ġurnata matul il-ġimgħa.  Ġie deċiż li nagħmlulu 
tag bl-arma tal-Kunsill peress li qed ikun hemm min qed jistaqsih x'inhu 
jagħmel hemm, u nagħmlu tabella li min mhux minn Ta' Kerċem ma 
jistgħax jarmi.  Is-Sindku ppropona illi l-iskips jitħarrku u jitilgħu 'l fuq 
fejn il-ground.  Is-Sur Raymond Azzopardi qal li jekk intellgħuhom 
hemm fuq, in-nies jibdew jarmu f'dan il-post matul il-ġimgħa ukoll.  Is-
Sindku ma qabilx u qal li jekk isir hekk, imbagħad ikollhom isiru l-
cameras.  Il-bqija tal-Kunsill qabel li ntellgħuhom hemm fuq għax issa l-
waqt li nħarrkuhom peress li qed ikun hemm il-kontroll. 
 
9 Materji Oħra 
 
9.1  Is-Sindku ssuġġerixxa illi jibdew jingħataw Eur25 fix-xahar 
lill-ħaddiem il-ġdid Aaron Portelli bhala spejjeż ta’ fuel minħabba li ta’ 
spiss qed jintbagħat biex iġorr materjal jew imur jixtri xi materjal bil-
vettura tiegħu.  Kulħadd qabel ma’ din il-proposta. 
9.2  Is-Sindku qal li ngħatajna l-materjal mingħand is-CMU 
sabiex isiru l-bankini mill-ħaddiema tagħna. 
9.3  Is-Sur David Mizzi semma li resident minn Sqaq Xirfi talab 
sabiex il-parti ta' fuq tingħata l-konkos.  Is-Sindku ssuġġerixxa li 
nkellmu lis-Sur Toni Debono mis-CMU u tajjeb li anke r-resident ikellmu 
hu ukoll biex forsi jinqeda aktar. 
9.4  Is-Sindku ppreżenta kwotazzjoni għall-bollards ta' fejn San 
Girgor fi Pjazza Orvieto.  Dawn ser jiswew Eur88 excl VAT il-wieħed. 
9.5  Is-Sindku ssuġġerixxa li nirranġaw it-tliet bollards li kien fadal 
fejn San Girgor u dawn jitpoġġew fejn in-niċċa.  Kulħadd qabel ma' din 
il-proposta. 
9.6  Is-Sindku ppropona illi darba fix-xahar issir ġabra speċjali ta' 
skart separat fejn jinġabar ħġieġ biss minflok il-ġabra tas-soltu.  Din il-
ġabra tista' ssir kull l-aħħar Tlieta tax-xahar.  Il-Kunsill qabel ma' din l-
idea u għalhekk ser inkellmu lil Green MT u lill-kuntrattur. 
9.7  Is-Sindku semma l-laqgħa tal-lokalita' sabiex naraw meta ser 
issir. Ġie deċiż li ssir wara l-elezzjoni. 



 

 

9.8  Is-Sindku nforma lill-sħabu illi talab stima mingħand Joseph 
Sciberras sabiex jitwitta l-konkos fejn in-niċċa u dan talab Eur9 kull 
pied.  Ġie deċiż li dan ix-xogħol isir mill-ħaddiema tagħna u dwar l-
istencil naraw aktar 'l quddiem. 
9.9  Is-Sindku qal li peress li din is-sena ser jingħata 
rikonoxximent lis-sorijiet Franġiskani bħala apprezzament għax-xogħol 
li għamlet Madre Margerita, huwa ressaq suġġeriment illi jsir bust ta' 
Madre Margerita x'imkien fejn kienet toqgħod hi.  Peress li l-bus shelter 
t'hemmhekk m'għadux jintuża, dan il-bust jista' jsir hemmhekk jew 
inkella fejn il-Ġnien, aktarx li fejn il-Ġnien ikun l-aħjar post.  Il-Kunsill 
qabel ma' dan is-suġġeriment u ser naraw niħdux xi stimi għal dan ix-
xogħol. 
9.10 Is-Sur Raymond Azzopardi ssuġġerixxa li ssir bozza int u 
tielgħa t-tela' ta' Majru.  Ser naraw fejn tista' ssir u peress li hemmhekk 
jagħmel mar-Rabat, nagħmlu t-talba lill-Kunsill tar-Rabat. 
9.11 Is-Sur Raymond Azzopardi staqsa dwar il-ħsieb li kellhom 
isiru barriers fejn il-Lunzjata.  Is-Sindku wieġeb li dawn se jsiru mis-
CMU. 
9.12 Is-Sur Raymond Azzopardi semma t-Triq t'Għar Ilma sa l-
għajn tal-loqqu li hemm bżonn jintefa' xi ftit taqxir.  Is-Sur Saverio 
Grech mal-ewwel ma qabilx u qal li għandha titqaxxar.  Is-Sindku ġibed 
l-attenzjoni ta' kulħadd sabiex ħadd ma jitkellem għan-nies għax min 
irid ibaxxiha u min irid jgħolliha.  Iċ-CP qal li jekk titqaxxar ser jinqala' l-
qatran.  Is-Sindku saħaq illi jekk jitneħħa l-asfalt ser titneħħa l-parti 
iebsa tat-triq u ssir dgħajfa.  Is-Sur Saverio Grech qal li huwa tal-fehma 
illi jinqalgħu il-ħotob li hemm u jintefgħu fit-toqob.  Huwa żied li meta 
triq tkun aktar minn 65% miksura, il-Kunsill ma jibqgħax responsabbli 
għaliha.  Iċ-CP qal li l-Gvern l-ewwel jara x'kienet ir-raġuni għaliex it-
triq ġralha hekk.  Hawnhekk is-Sindku qal li jekk inqaxxru t-triq ser 
nagħmlu l-ħsara u jekk jintefa' t-taqxir ser jonfru l-bdiewa għax togħla t-
triq.  Ġie deċiż li ngħidu lil Toni Micallef u jdurha dawra biex jittieħed 
minnha stess u jintefa' ġot-toqob. 

 
 
10 Approvazzjoni tal-Pagamenti 
 
Ġew approvati pagamenti li kienu pendenti. 
 
 
 
Il-laqgħa spiċċat fl-10pm. 
 
  

 


